
 
 

Uživajte u čitanju! 

Dragi prijatelji/ce, 
Predstavljamo vam dvobroj (oktobar – novembar) (broj 317-318) mjesečnog informativnog Biltena 
Omladinskog resursnog centra (ORC) Tuzla i Omladinske mreže Bosne i Hercegovine. 
Bilten izlazi na bosanskom-crnogorsko-hrvatsko-srpskom i engleskom jeziku. 
Bilten sadrži informacije o radu Omladinskog resursnog centra (ORC-a) Tuzla, mjesečne aktivnosti 
omladinskih organizacija, neformalnih grupa i pojedinaca - članova Omladinske mreže Bosne i 
Hercegovine, njihove planove za naredni period i ostale korisne obavijesti namijenjene mladima i NVO 
sektoru (donatorski pozivi za projekte, konferencije, seminare, školarine, stipendije i sl.).  

Ukoliko želite da budete na mailing listi za naredna izdanja mjesečnog informativnog Biltena, ili ako imate 
pitanja ili sugestije, javite nam se. Mjesečni informativni Bilten, kao i arhivu dosadašnjih izdanja možete 
naći i na web stranici Omladinske mreže Bosne i Hercegovine:  

www.orctuzla.ba 
 

  

S A D R Ž A J 

Aktivnosti u okt.-nov...................................................2 
Planovi za  decembar..................................................5 
Aktivnosti članova mreže......... .......... ........................6 
Saopštenja/informacije/donatori/pozivi...... ............ 19 

http://www.orctuzla.ba/


Broj  317-318 Bilten omladinske mreže Bosne i Hercegovine 
oktobar - novembar 2025. 

 

2 | strana  www.orctuzla.ba 

AKTIVNOSTI ORC/HCA U OKTOBRU-NOVEMBRU 
  Mladi iz BiH na Mirovnoj ekspediciji: Sjećanje, empatija i izgradnja mira 

 
 

U okviru projekta „Gen Z Rising: New Leaders for Peace – 
Millennials Supporting“, Omladinski resursni centar Tuzla 
(ORC Tuzla) organizovao je Mirovnu ekspediciju (10. – 12. 
Oktobar), koja je okupila mlade iz različitih dijelova Bosne i 
Hercegovine – Tuzle, Orašja, Gradačca, Tešnja i Kalesije. 
 

Tokom trodnevnog putovanja, učesnici su posjetili tri mjesta 
stradanja u Bosni i Hercegovini – Kapiju u Tuzli, spomen-
obilježje Osmica u Vitezu i Kazane kod Sarajeva. Kroz stručno 
vođenje i razgovor na svakoj lokaciji, imali su priliku da čuju 
priče o ratnim tragedijama, ali i da promišljaju o važnosti 
sjećanja, empatije i pomirenja. 
 

Mirovna ekspedicija bila je snažno emocionalno iskustvo – 
prilika da mladi iz različitih sredina zajedno uče, razgovaraju 
i preispituju vlastite stavove o prošlosti i budućnosti. Svaka 
posjeta otvorila je prostor za dijalog o tome kako graditi mir 
u zemlji koja još uvijek nosi duboke ožiljke sukoba. 
 

Kroz zajednička putovanja, razgovore i refleksije, učesnici su 
pokazali da mladi u Bosni i Hercegovini žele društvo 
zasnovano na razumijevanju, empatiji i međusobnom 
poštovanju. Njihova poruka je jasna – mir nije samo 

odsustvo sukoba, već svakodnevna odluka da biramo dobrotu,dijalog i zajedništvo. 
 

Mirovna ekspedicija realizovana uz podršku projekta „Jačanje povjerenja i kohezije u zajednicama u 
Bosni i Hercegovini – Možemo Bolje“, koji finansira Služba za instrumente vanjske politike Evropske unije 
u okviru Instrumenta za susjedstvo, razvoj i međunarodnu saradnju, a zajedno provode Evropska unija, 
Ujedinjene nacije u BiH, Misija OSCE-a u Bosni i Hercegovini i Vijeće Europe. 

 Omladinska grupa na protestu u Tuzli zbog seksualnog iskorištavanja  
    maloljetnica iz Doma za djecu bez roditeljskog staranja 
 

U nedjelju, 2. novembra, u 11:55 održan je protest protiv pedofila koji su koristili seksualne usluge dviju 
djevojčica iz Doma za djecu bez roditeljskog staranja. Protest je organizovan ispred neformalne grupe 
građana, a okupio je veliki broj građana koji su željeli pokazati podršku žrtvama i zahtijevati da se počinioci 
kazne na najstroži način. 
 

Na protestu je učestvovala i naša omladinska grupa, koja je željela dati svoj doprinos i pokazati da mladi 
ne ostaju ravnodušni kada je u pitanju zaštita djece. Članovi grupe su nosili transparente i poruke, te su 
zajedno sa ostalim učesnicima pozvali institucije da reaguju odgovorno i brzo. 
 

Okupljanje je proteklo mirno, uz snažnu poruku da društvo mora štititi najranjivije i da djeca zaslužuju 
sigurnost i dostojanstvo. 

 Digitalna prava i slobode 
 

Tim #BIRNBiH održao je lokalni sastanak o digitalnim pravima u Tuzli 15.11.2025.  u saradnji sa 
Omladinskim resursnim centrom Tuzla - ORC Tuzla. 
 

Regionalna projektna menadžerica Aida Mahmutović otvorila je razgovor prezentacijom o projektu 
„Izvještavanje o digitalnim pravima i slobodama“, koji se provodi u zemljama Zapadnog Balkana i Turske. 
Učesnice i sudionici imali su priliku čuti o ciljevima projekta, dosadašnjim aktivnostima i naporima 
usmjerenim ka jačanju i zaštiti ljudskih prava u digitalnom okruženju. 
 

Novinarka #BIRNBiH , Selma Melez, predstavila je trogodišnji monitoring kršenja digitalnih prava u #BiH . 
 

Predstavljeni su i konkretni primjeri kršenja digitalnih prava, uz aktivno sudjelovanje prisutnih kroz pitanja, 
komentare i diskusiju. 
#Detektor #DigitalnaPrava 
 

        
 

 MEGAPHONE 2025 
19.-20.11.2025 MEGAPHONE 2025 
konferencija u Sarajevu okupila je 115 
aktivista i predstavnika organizacija iz 
zapadnog Balkana, centralne i istočne Evrope 
i Kavkaza. 
 

Pod ovogodišnjim motom Reconnect. 
Pregrupirati. Ponovno ožičenje. 
 

Razgovarali smo o tome kako ostati povezani 
i otporni u sve zahtjevnijem prostoru.  Pričali 
smo o tome kako se civilno društvo može 
ponovno povezati, reorganizirati i prilagoditi 
digitalnom svijetu punom i prigodom i 
prijetnjom – od sigurnijeg korištenja društvenih mreža i AI alata, do zaštite misija koje su nam najvažnije, 
posebno na Zapadnom Balkanu. 

https://www.instagram.com/explore/tags/birnbih/
https://www.instagram.com/explore/tags/birnbih/
https://www.instagram.com/explore/tags/bih/
https://www.instagram.com/explore/tags/detektor/
https://www.instagram.com/explore/tags/digitalnaprava/

Ono što je obilježilo Megaphone bila je atmosfera povjerenja, podrške i solidarnosti – ljudi su dijelili 
znanje, iskustva i načine kako ostati otporan u zahtjevnim vremenima.  
 

#MEGAPHONE2025 #TechSoup #HiveMind #DigitalActivismProgram 
@techsoup 
Omladinski resursni centar Tuzla - ORC Tuzla 
 

@osf_western_balkans 
 

 
 

Redovne aktivnosti ORC / hCa u oktobru i novembru 
 

Tokom oktobra i novembra smo radili smo na održavanju i razvoju komunikacija i koordinacije unutar 
Omladinske mreže Bosne i Hercegovine (www.orctuzla.ba). U okviru toga smo svakodnevno na mejling 
listu mreže (omladina@orctuzla.ba), ali i na druge adrese u Bosni i Hercegovini i regiji distribuirali 
informacije interesantne za mlade i omladinski aktivizam u BiH. Isto tako, radili smo i na održavanju 
komunikacija i koordinacije unutar Bosanskohercegovačke Anna Lindh mreže 
(https://orctuzla.ba/alfbih/, https://www.facebook.com/groups/httpswww.alfbih) Vršili smo 
korespondenciju sa organizacijama i  pojedincima zainteresovanim za rad mreže, odgovarali na upite 
vezane za određene aktivnosti, edukacije i ostale informacije vezane za aktivizam mladih u BiH. Isto tako, 
naš projektni tim nastavio je sa apliciranjima za projekte.  
               

PLANOVI HCA/ORC-A ZA DECEMBAR 2025. 
 

 U okviru aktivnosti na projektu „Gen Z Rising“ – Novi lideri za mir – Millennials suporting, 
podržanog od strane IOM Sarajevo, nastavljamo sa aktivnostima. U desembru planiramo 
organizovati finalnu konferenciju sa mladima iz cijele BiH. Tokom konferencije ćemo prezentovati 
i dokumentarni film, snimljen tokom karavana mira. 

 Nastavak rada na projektima, fundraisingu; 
 Priprema projektnih prijedloga za pozive koji su u toku; 

 

https://www.instagram.com/explore/tags/megaphone2025/
https://www.instagram.com/explore/tags/techsoup/
https://www.instagram.com/explore/tags/hivemind/
https://www.instagram.com/explore/tags/digitalactivismprogram/
https://www.instagram.com/techsoup/
https://www.instagram.com/osf_western_balkans/

AKTIVNOSTI ČLANICA OMLADINSKE MREŽE BiH 
 
 
 
 

 Dnevne radionice 
 

OKTOBAR: Omladinska organizacija 
Svitac je nastavila sa svakodnevnim 
interaktivnim i online aktivnostima. 
Mlađi učesnici su radili kreativne i 
edukativne stvari prilagođene 
uzrastu, uz pomoć lokalnih i 
međunarodnih volontera. Nastavili 
su istraživati razne jesenske, 
zanimljive i edukativne teme, 
stvarajući različite varijacije otpalog 
lišća i ukrasa. Kada su vremenski 
uslovi dozvoljavali organizovali smo 
natjecateljske i timske igre na 
otvorenom, pored toga učesnici su 
igrali edukativnih karata i izrađivali 
nakit. Grupa se također bavila 
vježbama ritma, probama pjesama i plesnom koreografijom. Učesnici su nastavili da uče ćirilično pismo 
vežbajući pisanje slova Ч, Џ i Ш (Č, Dž, Š) i jednostavnih riječi na ćirilici. Izvodili su vježbe zagrijavanja i 
dječju jogu, a svakog četvrtka su plesali, učestvovali u sportskim aktivnostima i radili na održavanju fokusa 
i koncentracije dok su čitali i slušali priče (Majmun i deva itd.). Na radionicama engleskog, njemačkog i 
turskog jezika učili su riječi koje se odnose na mačke, voće, akvarijske ribice i sport. Cilj ovih edukativnih 
aktivnosti je da djeca razviju maštu i da koristeći razne materijale izraze svoju kreativnost, te da razviju 
motoriku, pamćenje, osjećaj tolerancije i poštovanje prema drugima i usvoje lijepo ponašanje. Sve 
radionice su implementirane uz edukativnu vizuelnu metodu sa slikama i videom. 
Uzrast 13+ je učestvovao u diskusijama/radionicama na teme: demokratija (šta znači demokratija, da li je 
demokratija „najbolji“ sistem vlasti ili samo „najmanje loš“, kako mladi ljudi mogu učestvovati u 
demokratiji), pravo glasa (da li bi starosna granica za glasanje trebala biti snižena na 16 godina, da li bi 
glasanje trebalo biti obavezno - kao u nekim zemljama, koje prepreke sprečavaju ljude da glasaju - kako 
bi se one mogle smanjiti, kako demokratija može bolje predstavljati glasove manjina) i mir (šta bi trebalo 
biti uključeno u programe mirovnog obrazovanja za djecu i mlade, kako mediji mogu uticati na percepciju 
mira i sukoba, koje akcije pojedinci mogu preduzeti u svom svakodnevnom životu kako bi promovisali mir 
u svojim zajednicama). 
Na engleskim i njemačkim radionicama su radili na uvježbavanju gramatike i svakodnevne komunikacije, 
čitanju i prevođenju kratkih tekstova i fraza, školskim zadacima i zanimljivim projektima. 
 
 

 
 
 

 OMLADINSKA ORGANIZACIJA “SVITAC” 

 
 

Ul. Jusufa Čampare bb, 76100 Brčko Distrikt BiH 
Tel./Fax: +387 49 211 032 
E-mail: svitac@gmail.net 
Web: www.svitac.org 
FB: www.facebook.com/omladinska.svitac 

https://www.facebook.com/pronicenterforyouthdevelopment/photos/a.498818843528812/2028889887188359/?type=3&eid=ARC9omvTTvUcH4MlkpUgA_FVzMtOz7IIw9itMyHTiiGYvgyi_5QEtPNRg_x-mKe0L-rGAg-NMKYQLjiE&__xts__%5B0%5D=68.ARAkTudJXoF1_PG13ro6xzLyp1i53FkNMHPpYboQEdTiMCFTh_MVpMjOY_1GS9MRF5gXCRiZjK2ytZsBGCJxilEG0HlrdamjFYjo2QneWP45-Cb4bhgIK4KaE0htfzkAhjzn_vuvYJ67YqiWoneSpe_YqLdeIqM6bLU3TI03tALGr8pSv6fokoJMQZTpbghl6EhxLRrN9fKKz-mAu6nOiz_xTVjveap5jiq3n3qgdeWMeBUhvbuviae40zgGsIY6YZwG-z8zHn91dUMzqN56ZnwN_-emLg6zngpAu1qwHPdtkg7qzxXLrJ90iqweIgtTwPRjpjsz8y8Kr2qVOaWmnn2Vzw&__tn__=EEHH-R
https://www.facebook.com/pronicenterforyouthdevelopment/photos/a.498818843528812/2028889887188359/?type=3&eid=ARC9omvTTvUcH4MlkpUgA_FVzMtOz7IIw9itMyHTiiGYvgyi_5QEtPNRg_x-mKe0L-rGAg-NMKYQLjiE&__xts__%5B0%5D=68.ARAkTudJXoF1_PG13ro6xzLyp1i53FkNMHPpYboQEdTiMCFTh_MVpMjOY_1GS9MRF5gXCRiZjK2ytZsBGCJxilEG0HlrdamjFYjo2QneWP45-Cb4bhgIK4KaE0htfzkAhjzn_vuvYJ67YqiWoneSpe_YqLdeIqM6bLU3TI03tALGr8pSv6fokoJMQZTpbghl6EhxLRrN9fKKz-mAu6nOiz_xTVjveap5jiq3n3qgdeWMeBUhvbuviae40zgGsIY6YZwG-z8zHn91dUMzqN56ZnwN_-emLg6zngpAu1qwHPdtkg7qzxXLrJ90iqweIgtTwPRjpjsz8y8Kr2qVOaWmnn2Vzw&__tn__=EEHH-R


  Bilten omladinske mreže Bosne i Hercegovine       Broj  317-318  
      Oktobar-novembar 2025.  

 

www.orctuzla.ba  strana | 7 

NOVEMBAR: Omladinska organizacija Svitac je nastavila sa svakodnevnim interaktivnim i online 
aktivnostima. Mlađi učesnici su radili 
kreativne i edukativne stvari prilagođene 
uzrastu, uz pomoć lokalnih i 
međunarodnih volontera. Pravili su razne 
varijacije kolaža s opalim lišćem, pričali o 
pticama selicama, ježevima, sovama, 
divljim životinjama, te četinarima i 
listopadnom drveću; učesnici su tokom 
mjeseca pravili razne ukrase. Grupa se 
također bavila vježbama ritma, probama 
pjesama i plesnom koreografijom. Ovog 
mjeseca su završili s ćirilicom i počeli učiti i 
pisati brojeve od 1 do 6. Sa svakim brojem 
su radili nešto simbolično, npr. broj 2 
(vježbali su stvari koje dolaze u paru), broj 3 (pravili su rukotvorinu Tri praščića), broj 4 (učili su učesnike 
vrijednostima i brojevima telefona za hitne slučajeve: policija, hitna pomoć i vatrogasci), broj 5 (učili su o 
5 čula ljudskog tijela) i za broj 6 (o insektima koji imaju 6 nogu). Izvodili su vježbe zagrijavanja i dječju jogu, 
a svakog četvrtka su plesali, učestvovali u sportskim aktivnostima i radili na održavanju fokusa i 
koncentracije dok su čitali i slušali priče (Crvenkapica, Vuk i tri praščića, Zlatokosa i medvjedići, Pinokio, 
Uspavana ljepotica, Ljepotica i zvijer). Na radionicama engleskog, njemačkog i turskog jezika učili su riječi 
koje se odnose na pozdrave, dane u sedmici, ptice, insekte, zanimanja, domaće životinje i šumu. Cilj ovih 
edukativnih aktivnosti je da djeca razviju maštu i da koristeći razne materijale izraze svoju kreativnost, te 
da razviju motoriku, pamćenje, osjećaj tolerancije i poštovanje prema drugima i usvoje lijepo ponašanje. 
Sve radionice su implementirane uz edukativnu vizuelnu metodu sa slikama i videom. 
 

Uzrast 13+ je učestvovao u diskusijama/radionicama na teme: nenasilje (da li je nenasilje danas efikasna 
metoda za postizanje društvenih ili političkih promjena, da li je nasilje ikada opravdano u samoodbrani ili 
za veće dobro, kako se nenasilje odnosi na ljudska prava i jednakost), mir (šta znači 'boriti se' za mir, može 
li istinski mir postojati bez pravde) i šta se danas smatra pravim vrlinama. 
 

Na engleskim i njemačkim radionicama su radili na uvježbavanju gramatike i svakodnevne komunikacije, 
čitanju i prevođenju kratkih tekstova i fraza, školskim zadacima i zanimljivim projektima. 
 
Naš Halloween događaj donio je puno osmijeha i uzbuđenja! 
 

Djeca su stigla u maštovitim kostimima i 
učestvovala u raznim zabavnim igrama i 
aktivnostima, poput “pecanje” bombona, 
slikanja balona i muzičkih stolica. Na stolu su 
se našli i slatki kolačići, čokoladni mafini i 
mnoge druge poslastice koje su pripremili 
naši volonteri. Cijeli događaj bio je ispunjen 
smijehom, igrama i lijepim sunčanim danom 
u parku! 

 Radionice gitare 
Oktobar: Ovaj mjesec, uz dobrodošlicu novim učesnicima, postepeno smo se vraćali vježbama i ponavljali 
muzički materijal s prethodnih gitarskih radionica. Učesnici su također istraživali novi sadržaj, uključujući 
ritmove, etide, pjesme i ljestvice, postepeno razvijajući svoje vještine i stičući veću sigurnost u sviranju. 
 

Tokom novembra, uz pridruživanje novih učesnika, nastavili smo sa vježbama i ponavljali materijal 
obrađen na prethodnim gitarskim radionicama. Učesnici su, uz to, istraživali i nove muzičke sadržaje poput 
ritmova, etida, pjesama i ljestvica, čime su postepeno unapređivali svoje sviračke vještine. 
 

 
 

 Radionice sambe 
Grupa je nastavila razvijati muzičke ideje koje su 
započeli u julu. Pružali su podršku jedni drugima u 
oblikovanju strukture, eksperimentišući s novim 
ritmovima – uključujući arapske ritmove – i 
dinamikom, postepeno unoseći više emocija u 
muziku. Svi su dijelili svoje ideje, učeći jedni od 
drugih. Istovremeno su radili na tempu i prijelazima 
kako bi njihova izvedba bila ujednačena. 
U novembru je grupa je nastavila razvijati ranije 
započete muzičke ideje, uz međusobnu podršku u 
oblikovanju i usavršavanju strukture pjesme. 
Učesnici su dalje istraživali nove ritmove, poput 
arapskih, te se poigravali dinamičkim kontrastima, postepeno otkrivajući razne nijanse u muzici. 
 

 Muzičke radionice (mlađa grupa) 
Tokom oktobra, radionici se pridružilo više novih učesnika, donoseći svježu energiju grupi. Istraživali su 
različite zvuke i dinamiku kako bi poboljšali izvedbu ritmičkih fraza, dok su istovremeno razvijali svoje ideje 
i postepeno jačali osjećaj za tempo i koordinaciju. 
 

U Novembru je ova grupa je nastavila razvijati vlastite muzičke ideje, eksperimentišući s boomwhackerima 
i drugim udaraljkama kako bi istraživali ritam i koordinaciju. Radili su na stvaranju kratkih ritmičkih 
obrazaca, slojevitom kombinovanju različitih zvukova i njihovom povezivanju u grupnu izvedbu. Paralelno 
s tim, vježbali su melodiju pjesme “Bella Ciao,” fokusirajući se na zajedničko sviranje u ritmu i održavanje 
stabilnog tempa. 

 Slavimo jezike, prihvatamo različitosti – Dan evropskih jezika 
 

Povodom Dana evropskih jezika, Omladinska organizacija Svitac je održala radionicu sa grupom mladih 
kako bi istražili šarolik mozaik jezika i kultura širom kontinenta. Kroz razgovor i diskusiju učesnici su otkrili 
iznenađujuće sličnosti među jezicima – poput toga kako riječ „majka“ slično zvuči u mnogim evropskim 
jezicima, te kako pojedini izrazi daju svakom jeziku njegov identitet. Radionica nije bila samo zabavna i 
edukativna – bila je i podsjetnik na važnost očuvanja jezičkog naslijeđa. Od ugroženih dijalekata do 
regionalnih izraza koji se prenose s generacije na generaciju, svaki jezik nosi sjećanje i duh jednog naroda. 

 

 Međunarodni dana nenasilja  
Svitac je održao zanimljivu radionicu s grupom mladih ljudi povodom obilježavanja Međunarodnog dana 
nenasilja. Zajedno smo istraživali važnost nenasilja u našim zajednicama i snažan utjecaj koji ono može 
imati na stvaranje mirnijeg i tolerantnijeg svijeta. Grupa je učestvovala u otvorenim razgovorima o tome 
šta nenasilje znači u svakodnevnom životu, dijelili su lična iskustva i razmišljali o vrijednostima empatije, 
razumijevanja i dijaloga. Kao kreativni izraz svojih misli i nada, učesnici su zajedno osmislili šarolik poster 
ispunjen snažnim porukama koje promovišu mir, ljubaznost i jedinstvo. Ovaj poster sada stoji kao 
podsjetnik da promjene počinju od nas — i da mladi imaju moć oblikovati budućnost. 
 

 Međunarodni dan borbe protiv fašizma i antisemitizma 
Omladinska organizacija  Svitac je zajedno sa 
srednjoškolcima obilježila Međunarodni dan 
borbe protiv fašizma i antisemitizma – dan 
posvećen sjećanju, razmišljanju i glasnom 
suprotstavljanju mržnji. Kroz otvorenu diskusiju, 
prezentaciju  i interaktivnu aktivnost, učenici su 
istraživali korijene fašizma, načine na koje se širio 
kroz strah i podjele, te kako se i danas može 
prepoznati – čak i na mjestima poput sporta i 
navijačkih grupa. Mladi su podijelili zapažanja o 
tome kako fanatizam i netolerancija mogu nastati 
kada prestanemo postavljati pitanja, ali i kako 
zajednice – posebno one okupljene oko sporta – 

mogu postati prostori poštovanja, solidarnosti i uključivosti. 
Naša poruka je bila jasna: 
Biti antifašista znači biti otvorenog uma, prihvatati različite kulture i glasno se suprotstaviti mržnji. To znači 
vjerovati da teren, učionica i svijet pripadaju svima nama. 

 Svjetski dan djece 
Za Međunarodni dan djece, održali smo radionicu na kojoj su najmlađi učesnici proveli vrijeme u posebnoj 
aktivnosti posvećenoj učenju o njihovim pravima i važnosti da se njihov glas čuje. Kroz prezentaciju i razne 
pjesme istraživali su teme poput sigurnosti, obrazovanja, ravnopravnosti i prava na igru. Zajedno s našim 
volonterima, djeca su izradila i šareni plakat ispunjen „leptirima i željama“—svaki leptir je nosio poruku o 
dječijem pravu ili nadi za bolju budućnost. Ovaj zajednički kreativni rad ne samo da je podstakao maštu, 
već je pomogao djeci da izraze svoje misli i shvate da je njihov glas važan. 
 

Međunarodni dan djeteta, prvobitno ustanovljen 1954. godine kao Univerzalni dan djeteta, obilježava se 
svake godine 20. novembra. Njegov cilj je promovisati globalno jedinstvo, podići svijest o potrebama i 
pravima djece širom svijeta i podržati napore za unapređenje njihovog blagostanja. 

 Svjetski dan djece 
 

Za Međunarodni dan djece, održali smo radionicu na kojoj su najmlađi učesnici proveli vrijeme u posebnoj 
aktivnosti posvećenoj učenju o njihovim pravima i važnosti da se njihov glas čuje. Kroz prezentaciju i razne 
pjesme istraživali su teme poput sigurnosti, obrazovanja, ravnopravnosti i prava na igru. Zajedno s našim 
volonterima, djeca su izradila i šareni plakat ispunjen „leptirima i željama“—svaki leptir je nosio poruku o 
dječijem pravu ili nadi za bolju budućnost. Ovaj zajednički kreativni rad ne samo da je podstakao maštu, 
već je pomogao djeci da izraze svoje misli i shvate da je njihov glas važan. 
 

Međunarodni dan djeteta, prvobitno ustanovljen 1954. godine kao Univerzalni dan djeteta, obilježava se 
svake godine 20. novembra. Njegov cilj je promovisati globalno jedinstvo, podići svijest o potrebama i 
pravima djece širom svijeta i podržati napore za unapređenje njihovog blagostanja. 
 

 Međunarodni dan tolerancije 
Omladinska organizacija Svitac obilježila je Međunarodni dan tolerancije  sa nekoliko grupa, podsjećajući 
sve nas koliko je važno biti svjestan i otvoren kada je riječ o različitostima. Sa grupom uzrasta 10+, 
razgovarali smo o raznim lijepim riječima koje nose pozitivnu energiju – ljubav, osmijeh, prihvatanje, 
prijateljstvo. Zajedno smo napravili i poster sa cvijetom sastavljenim od ovih riječi, uz jasnu poruku: Njeguj 
cvijet! 
Sa grupama mladih pričali smo o otvorenosti prema novim stvarima, putovanjima i upoznavanju drugih 
kultura. U svemu tome su nam pomogle naše volonterke iz Njemačke i Finske. Annalena nam je ispričala 
o svom 12-mjesečnom volontiranju u Brčkom, gdje uz Svitac tim podržava razne neformalne edukativne 
programe za djecu i mlade, te promoviše mir i jednakost. Elisa nam je predstavila Finsku, te smo zajedno 
istražili sličnosti i razlike u kulturi, hrani i običajima – i bilo je baš zanimljivo! Ovakvi događaji pomažu nam 
da bolje razumijemo različitosti i da na svijet gledamo širom otvorenih očiju. 

Za decembar se planira nastavak svih aktivnosti Omladinske organizacije Svitac. 

4th Viteške brigade  
34 – 36 BA, 71210 Ilidža, Sarajevo 
Tel: +387 33 778 778.   
Fax: +387 33 778 79 
E-mail: kult@mladi.org,  
web: www.mladi.org 
 

 Mladi u fokusu: Strategija i akcije za bolju budućnost u FBiH 
 

Federacija Bosne i Hercegovine 
napravila je važan iskorak ka 
unapređenju položaja mladih. Na 
drugoj tematskoj sjednici Komisije 
za pitanja mladih Predstavničkog 
doma Parlamenta FBiH usvojeno 
je 41 zaključak koji će biti 
proslijeđen u parlamentarnu 
proceduru. Cilj Strategije prema 
mladima 2025–2034. jeste 
osigurati sistemski pristup svim 
oblastima života mladih, 
uključujući obrazovanje, 
zapošljavanje, stanovanje, 
zdravlje i aktivno učešće u 
donošenju odluka. 
 

Tokom sjednice predstavnici vlasti, kantona i omladinskih organizacija raspravljali su o konkretnim 
mjerama poput razvoja digitalne platforme za zapošljavanje, reguliranja studentskog rada, programa 
stipendiranja i podrške studentima kroz novi zakon o studentskom standardu. Strategija predviđa i 
subvencije za zakupninu, adaptaciju i kupovinu prve nekretnine te povećanje budžeta za stambenu 
podršku mladima. 
 

Posebna pažnja posvećena je zdravlju i sigurnosti mladih, s naglaskom na prevenciju ovisnosti, mentalno 
zdravlje i digitalnu sigurnost. Kantoni će osigurati psihološko savjetovanje u školama, dok će Vlada FBiH 
raditi na reguliranju internetske sigurnosti i zaštite podataka. 
 

Zaključci predviđaju i jačanje podrške omladinskim organizacijama, veću transparentnost finansiranja i 
uključivanje mladih u kreiranje i praćenje javnih politika. Strategija prema mladima 2025–2034. tako 
postaje temelj za stvaranje sistema koji mlade stavlja u središte društvenog i ekonomskog razvoja 
Federacije BiH. 

 

 Nevladine organizacije u BiH: 17.500 aktivnih, 8.000 zaposlenih - kako 
ojačati sektor 
 

Brojne nevladine organizacije iz cijele Bosne i Hercegovine posjetile su Centar za edukaciju i istraživanje 
„Nahla“, domaćina treće studijske posjete u okviru PRAGG projekta. Fokus susreta bio je na obrazovanju 
odraslih, saradnji s poslodavcima i izazovima održivosti nevladinog sektora.  
 

Predsjednica CEI Nahla, Sehija Dedović, istakla je da je razmjena iskustava i podrška unutar sektora ključna 
jer BiH još nema adekvatan zakonski okvir za rad NVO-a. Upozorila je i na zabrinjavajuću statistiku - od 
27.000 registriranih nevladinih organizacija, aktivno djeluje oko 17.500, dok u cijelom sektoru radi tek 
nešto više od 8.000 ljudi, što ukazuje na nedostatak kapaciteta i stabilnih radnih uvjeta. 

Učesnice iz Udruženja „Žene za žene International“, Džana Pašić i Nermana Deljkić, naglasile su značaj 
susreta i razmjene dobrih praksi koje pomažu organizacijama da strateški razmišljaju o svojoj dugoročnoj 
održivosti u nestabilnim društvenim okolnostima. Tokom sesija, u kojima je učestvovalo oko 20 
predstavnika iz Banje Luke, Sarajeva, Srbca, Travnika, Lukavca, Tuzle i Mostara, razgovaralo se o 
samoodrživosti udruženja, fiskalizaciji, ostvarivanju prihoda od vlastite djelatnosti i mogućnostima da 
NVO-e pružaju dodatne usluge. 
 

Studijska posjeta pokazala je koliko je važna saradnja između civilnog sektora, obrazovnih institucija i 
poslodavaca za ostvarivanje održivih društvenih promjena. Edukacija odraslih i profesionalna orijentacija 
predstavljaju temelj za snažnije i pravednije zajednice. Projekat PRAGG, koji finansira Vlada Švicarske, 
implementira konzorcij HELVETAS i NIRAS u BiH u saradnji s lokalnim partnerima -  Centrima civilnih 
inicijativa (CCI) i Institutom za razvoj mladih KULT. 
 
 

 Lamija Sejmenović: „Obrazovana žena je osnažena žena“ 
 

Narandžasti dan, koji se svakog 25. u mjesecu obilježava širom svijeta, posvećen je borbi protiv nasilja nad 
ženama i djevojčicama. Institut za razvoj mladih KULT već više od decenije aktivno doprinosi prevenciji 
nasilja i podršci žrtvama, a ove godine pokrenuo je kampanju #YouthMakingDifference s ciljem da 
inspiriše mlade na djelovanje i zagovaranje rodne ravnopravnosti.  
 

Jedna od tih mladih osoba je Lamija Sejmenović iz Hadžića, studentica master studija na Fakultetu 
zdravstvenih studija i članica ASUS-a, koja kroz svoj projekat „Djevojka nije meta“ stvara siguran prostor 
za žene i djevojke da se okupe, razgovaraju i osnaže. 
 

Lamija ističe da ju je na aktivizam pokrenula zabrinjavajuća pojava femicida u BiH i nedostatak edukacije 
o rodnoj ravnopravnosti u ruralnim sredinama. Njena inicijativa naišla je na veliki odjek u zajednici, što joj 
je potvrdilo da žene žele prostor gdje mogu slobodno govoriti. „Moj projekat je postao most između straha 
i slobode“, ističe. 
 

Kao mlada aktivistkinja suočila se s nesigurnošću i sumnjama, ali je naučila da je ključ uspjeha u istrajnosti 
i vjeri u vlastite sposobnosti. „Trud i rad uvijek na kraju dođu do izražaja“, kaže Lamija. Iako nailazi na 
predrasude i negativne komentare, odlučila je slušati one koji je podržavaju i razumiju njen rad. 
 

Veliki dio njenog angažmana usmjeren je na edukaciju, jer vjeruje da je obrazovanje najvažniji alat za 
osnaživanje žena i njihovu ekonomsku, psihičku i fizičku sigurnost. „Obrazovana žena je osnažena žena“, 
poručuje. Na kraju, Lamija šalje inspirativnu poruku mladim djevojkama da vjeruju u sebe i da se bore za 
promjene: „Nebo je granica. Zajedno možemo mnogo više nego što mislimo.“ 

 Čuvanje gotovine kod kuće ili u novčaniku najčešći oblik štednje među mladima 
 

Institut za razvoj mladih KULT i Centralna 
banka Bosne i Hercegovine (CBBiH), uz podršku 
Ambasade Švedske u BiH, organizirali su ovaj 
mjesec predstavljanje rezultata istraživanja 
finansijske pismenosti mladih u Bosni i 
Hercegovini. 
Guvernerka Centralne banke BiH Jasmina 
Selimović kazala je da je nivo finansijske 
pismenosti mladih u BiH ispod minimalnog 
ciljanog nivoa prema relevantnim 
standardima, te da rezultati pokazuju potrebu 
za dodatnim obrazovanjem u oblasti osnovnih 

ekonomskih principa, a edukacija iz ove oblasti od primarnog je značaja. 
 

Izvršna direktorica Instituta za razvoj mladih KULT Ajka Rovčanin naglasila je da je cilj istraživanja bio da 
se ukaže na potrebu sistemskog pristupa finansijskom obrazovanju mladih, kroz konkretne preporuke i 
praktične modele. 
 

Šefica Odjela za razvojnu saradnju pri Ambasadi Švedske u BiH Birgitta Jansson istakla je da finansijska 
pismenost ne podrazumijeva samo shvaćanje brojki i upravljanje budžetima nego se odnosi i na donošenje 
ispravih finansijskih odluka. 
 

Kako je pokazalo nacionalno istraživanje, finansijska pismenost mladih u BiH je na niskom nivou. Većina 
mladih poznaje osnovne ekonomske pojmove, poput inflacije ili kamata, ali im nedostaje bolje 
razumijevanje kompleksnijih tema poput investicijskih strategija, upravljanja rizicima i diverzifikacije 
portfelja. 
 

Mladi u BiH imaju visoku stopu učešća u svakodnevnim finansijskim odlukama, skloniji su plaćanju 
gotovinom nego karticama jer smatraju da je to sigurnije, čuvanje gotovine kod kuće ili u novčaniku je 
najčešći oblik štednje, a nedostaje im i sistematično praćenje i analiza vlastitih finansijskih aktivnosti. 
 

 Ključne institucije u BiH potvrdile opredijeljenost za ljudska prava u poslovanju 
 

Na sastanku posvećenom promociji i jačanju poštivanja ljudskih prava u poslovnom sektoru u Bosni i 
Hercegovini, predstavnici ključnih državnih i entitetskih institucija i civilnog sektora - jasno su potvrdili 
svoju posvećenost u ovoj oblasti. 
 

 



Broj  317-318 Bilten omladinske mreže Bosne i Hercegovine 
oktobar - novembar 2025. 

 

14 | strana  www.orctuzla.ba 

Naglašeno je da poslovni uspjeh nikada ne može biti postignut na račun dostojanstva i prava zaposlenih, 
te da ljudska prava moraju biti temelj na kojem se gradi povjerenje, društvena odgovornost i održiv 
ekonomski razvoj. 
 

Izvršna direktorica Instituta za razvoj mladih KULT uručila je Ministarstvu za ljudska prava i izbjeglice BiH 
Povelju o poštivanju ljudskih prava u poslovanju. 
 

U proteklom periodu, u partnerstvu s Ministarstvom, uspješno su razvijene i usvojene Okvirne smjernice 
za zaštitu ljudskih prava u poslovanju u BiH, koje predstavljaju prvi dokument ove vrste u zemlji, usklađen 
s UN principima. 
 

Od ključnog značaja je i činjenica da je do sada potpisano 159 povelja o poštivanju ljudskih prava u 
poslovanju, uključujući 22 jedinice lokalne samouprave, brojne kompanije i institucije. 
 

 Ulaganje u mlade je investicija u budućnost 
 

Kada se podržavamo i učimo zajedno, dobijamo bolje ideje, kombiniramo dobre primjere i kreiramo dobre 
aktivnosti namijenjene mladima, ocijenili su službenici za mlade iz Livna, Zenice, Vlasenice i Sapne koji su 
bili dio Job shadowing programa za službenike za mlade u Općini Centar Sarajevo. 
 

Tokom dvodnevne posjete Općini Centar, predstavnici lokalnih zajednica imali su priliku da se upoznaju s 
konkretnim primjerima dobre prakse od planiranja budžeta za mlade, do strateške komunikacije i 
osmišljavanja prostora koji mladima omogućavaju da se povezuju, stvaraju i pokreću vlastite inicijative. 
 

Načelnik Općine Centar Srđan Mandić istaknuo je da politika prema mladima predstavlja jedno od 
strateških opredjeljenja te lokalne zajednice te naglasio da postoji konsenzus unutar Općinskog vijeća da 
se ulaganje u mlade nastavi i dodatno ojača. 
 

Prvi dan posjete bio je usmjeren na razumijevanje dijaloga i saradnje između službenika za mlade i 
predstavnika omladinskih organizacija. 
 

Drugog dana program je nastavljen posjetama JU Općine Centar koji su namijenjenih mladima: Centar 
kulture i mladih Općine Centar, Centar za sport i rekreaciju i Vili Braun gdje su se upoznali o značaju 
saradnje različitih službi lokalne uprave i službe koja se bavi pitanjima mladih kao i razmjena iskustava iz 
međusektorske saradnje i podrške. 
 

 
 
 



  Bilten omladinske mreže Bosne i Hercegovine       Broj  317-318  
      Oktobar-novembar 2025.  

 

www.orctuzla.ba  strana | 15 

  

 Omladinski klub “DIJAMANT” 
 Ul. Bučići 42, 70101 Jajce 

Tel./fax: +387 30 279 444, +387 61 179 209, +387 63 366 
811 
E-mail: m.sekib@bih.net.ba 
www.ocd-dijamant.net 

Završena 22. kulturno-muzička manifestacija “Kolo i njegova ljepota” 
 

U Bučićima kod Jajca, pred oko 3000 posjetitelja, održana je završna 
kulturno-muzička manifestacija “Kolo i njegova ljepota”, koja je bila kruna 
istoimenog projekta. Velika posjećenost i snažan odziv zajednice svjedoče 
o značaju ovakvih sadržaja za očuvanje kulturnog identiteta, jačanje 
zajedništva i vraćanje povjerenja među stanovništvom. 
 

Organizator manifestacije, Omladinski klub „Dijamant“, realizovao je niz 
aktivnosti tokom jula, uključujući radionice, pričaonice, izložbe, 
prezentacije i javne nastupe. Kulminacija projekta bio je završni kulturni 
program na otvorenom, koji je obilovao pjesmom, igrom i snažnim 
porukama zajedništva i poštovanja. 
 

U bogatom kulturno-zabavnom programu nastupili su: 
Hor „Preporod“ iz Gornjeg Vakufa/Uskoplja, 
KUD „Ajvatovački biseri“ iz Prusca, 

kao i brojni lokalni izvođači i gosti iz dijaspore. 
 

Posebnu pažnju publike izazvale su uvježbane pjesme i koreografije, koje su bile istinski užitak za gledanje 
i slušanje. Program je pokazao kako kultura i umjetnost mogu biti mostovi povezivanja i prostora u kojem 
se osjećamo svoji među svojima. 
 

Projekat “Kolo i njegova ljepota” imao je za cilj ne samo 
afirmaciju nematerijalne kulturne baštine, već i stvaranje 
prostora za dijalog, razumijevanje i ravnopravno 
uključivanje svih generacija i etničkih grupa. Poseban fokus 
bio je na mladima, koji su kroz projektne aktivnosti učili o 
svojim korijenima, tradiciji i važnosti međusobnog 
poštovanja. 
 

Kroz sve aktivnosti – radionice, izložbe, javne nastupe – 
projekat je okupio djecu, omladinu, povratnike i goste iz 
različitih krajeva, stvarajući prostor za susrete, razmjenu 
iskustava i obnavljanje kulturnih veza. 
 

“Ovo nije samo festival. Ovo je povratak sebi, svojim vrijednostima, svojoj kulturi. Kolo nije samo igra – 
ono nas okuplja, spaja i podsjeća da nismo zaboravljeni,” izjavila je jedna od učesnica projekta. 
Podršku projektu pružili su: 
Općina Jajce”Kolo i njegova ljepota” 
Ministarstvo obrazovanja, nauke, mladih, kulture i sporta SBK/KSB kroz programski okvir “Identitet kroz 
kulturu”, 
Federalno ministarstvo raseljenih osoba i izbjeglica, kroz podršku projektima u okviru “Kultura, tradicija 
i običaji – kulturno sjećanje”. 
Završna poruka manifestacije bila je jasna: 
Kultura i tradicija su temelj zajednice, most između generacija i put ka snažnijem i dostojanstvenijem 
društvu. 

Projekat „Jačanje omladinskog aktivizma“ uspješno priveden kraju uz vidljive 
rezultate i snažne poruke mladih. 
 

Projekat „Jačanje omladinskog aktivizma“, bio je usmjeren na 
osnaživanje mladih, razvoj njihovih liderskih vještina i 
poticanje aktivnog učešća u društvenim procesima, uspješno 
se privodi kraju. Kroz niz planski osmišljenih aktivnosti, mladi 
su imali priliku da steknu nova znanja, unaprijede svoje 
kompetencije i aktivno doprinesu stvaranju pozitivnih 
promjena u lokalnoj zajednici. 
 

Tokom realizacije projekta organizovane su edukativne 
radionice, interaktivne sesije, grupni radovi i praktične 
aktivnosti koje su mladima omogućile da bolje razumiju 
značaj aktivizma, volonterizma i građanske odgovornosti. 
Poseban fokus stavljen je na jačanje samopouzdanja, 
komunikacijskih vještina, timskog rada i sposobnosti 
iniciranja i vođenja omladinskih akcija. 
 

Učesnici su kroz projekt pokazali visok nivo motivacije, 
kreativnosti i spremnosti da se uključe u rješavanje problema 
koji se tiču njihove zajednice. Kroz aktivno učešće razvili su 
osjećaj pripadnosti, solidarnosti i društvene odgovornosti, što 

predstavlja jedan od ključnih ciljeva ovog projekta. 
 

Iako se projekat približava kraju, njegovi efekti će se nastaviti kroz daljnje angažovanje mladih, primjenu 
stečenih znanja i inicijative koje će proizaći iz ovog procesa. Planirano je da se saradnja sa mladima nastavi 
i kroz buduće programe i projekte koji će dodatno jačati njihovu ulogu u društvu. 
 

Projekt „Jačanje omladinskog aktivizma“ još jednom je pokazao da ulaganje u mlade predstavlja ulaganje 
u sigurniju, aktivniju i odgovorniju budućnost zajednice. 
 

Kroz realizovane radionice, edukacije, motivacione sesije i praktične aktivnosti, učesnici su stekli znanja o 
građanskom aktivizmu, pravima i obavezama mladih, volonterizmu, javnom zagovaranju i 
komunikacijskim vještinama. Poseban akcenat stavljen je na razvoj inicijativa koje su proizašle direktno 
od mladih, što je rezultiralo povećanim interesom za uključivanje u društvene aktivnosti i donošenje 
odluka na lokalnom nivou. 
 

Ostvareni rezultati projekta: 
• povećan nivo svijesti mladih o značaju omladinskog aktivizma i društvene odgovornosti 
• osnaženi kapaciteti učesnika za pokretanje i vođenje inicijativa 
• poboljšane komunikacijske i liderske vještine 
• veća međusobna povezanost i timski duh među mladima 
• inicirane nove volontarske i aktivističke aktivnosti u zajednici 
• povećana spremnost mladih za saradnju sa institucijama i organizacijama 

 

Učesnici nisu krili zadovoljstvo učešćem u projektu, naglašavajući njegov pozitivan uticaj na njihovu ličnu 
i društvenu angažovanost. 
 

„Ovaj projekat mi je pomogao da shvatim koliko je važno da se mladi uključe u rješavanje problema u 
zajednici. Prije sam bio/la pasivan/na, a sada imam želju da se aktivno uključim i pokrenem inicijative,“ 
istakla je jedna od učesnica. 

„Naučili smo kako da izrazimo svoje mišljenje, kako da organizujemo aktivnosti i kako da se izborimo za 
promjene koje su nam važne. Osjećam se sigurnije i motivisanije nego ikad prije,“ dodala je jedana od 
učesnica. 
 

Posebno je značajno što su mladi kroz projekat razvili osjećaj samopouzdanja, pripadnosti i odgovornosti 
prema zajednici, što predstavlja temelj za dugoročno jačanje omladinskog angažmana. 
 

Iako se projekat formalno završava, njegovi efekti će se nastaviti kroz daljnje djelovanje učesnika, nastavak 
njihovog aktivizma te nove inicijative koje će biti pokrenute zahvaljujući stečenim znanjima i iskustvima. 
 

Projekt „Jačanje omladinskog aktivizma“ još jednom je potvrdio da su mladi ključni akteri društvenih 
promjena i da im je potrebno pružiti priliku, podršku i prostor za djelovanje. 
 

Projektne aktivnosti podržane: Federalno ministarstvo kulture i sporta. 

 Udruženje za društvena istraživanja i komunikacije - UDIK 
 Ul. Grbavička 51, 71000 Sarajevo 

Tel./fax: +387 33 978 600; +387 33 978 605 
E-mail: official.udik@outlook.com 
official.udik.brcko@outlook.com 
Web: www.udik.org; www.udik-brcko.org 

 Okrugli sto u Sarajevu 
 

U povodu godišnjice ubistva 
Sarajlija na Kazanima podno 
Trebevića, Udruženje za 
društvena istraživanja i 
komunikacije (UDIK), 
Friedrich Ebert Stiftung BiH 
(FES BiH) i Pro Peace BiH 
(bivši ForumZFD BiH) 
organizovali su okrugli sto u 
Sarajevu u petak 
24.10.2025. godine. Tom 
prilikom su govorili Adi 
Škaljić (Naša Stranka), Erna 
Mačkić (Centar za 
postkonfliktna istraživanja) i 
historičar Edin Omerčić. 
Razgovor je moderirala 
glavna i odgovorna urednica Oslobođenja Vildana Selimbegović. Razgovoru panelista prethodilo je 
predavanje historičara i novinara Berta Hoppea. Na događaju je predstavljena publikacija "Kazani: 
Suđenja, (re)ekshumacije, memorijalizacija" objavljena ove godine u izdanju UDIK-a, nastala uz podršku 
Pro Peace BiH. U povodu 32. godišnjice, UDIK je 25. oktobra u vikend izdanju Oslobođenja objavio 
osmrtnicu u znak sjećanja na ubijene Sarajlije na lokalitetima Kazani, Gaj i Grm maline. 

 Okrugli Građanska inicijativa za sjećanje i komemoracije 
 

 

Kako bi nastavio promovisati aktivnu ulogu mladih u društvu, 
kao i važnost saradnje vladinog i nevladinog sektora, UDIK je 
pokrenuo mrežu pod nazivom Građanska inicijativa za sjećanje 
i komemoracije (GISK). Cilj ove inicijative jeste zajednički 
građanski i politički angažman u kulturi sjećanja, povećanje 
društvene kohezije i raznolikosti u Bosni i Hercegovini. Budite 
dio naše inicijative i svojim angažmanom doprinesite boljem 
suživotu u svojoj sredini. Prijave šaljite na e-mail: 
prijava.gisk@gmail.com. U oktobru su nastavljene redovne 

aktivnosti obilaska lokalnih mjesta sjećanja i susreti sa lokalnim akterima, prije svega političkim liderima 
u zajednici. Terenske posjete su poslužile za edukaciju građana, a prije svega mladih ljudi, o ratnim 
zločinima tokom devedesetih s fokusom na komemorisanje manjinskih grupa u zajednici. 

INFORMACIJE / NAJAVE / DONATORI / POZIVI 
 
 

1. Mladi Tuzle i Amica Educa pokrenuli inicijativu i peticiju za Psihološko 
savjetovalište za mlade 

 

Ogroman broj mladih u Tuzli govori o 
osjećaju nesigurnosti, straha, 
bespomoćnosti. Anksioznost, depresivnost, 
rizična ponašanja i vršnjačko nasilje postali 
su dio njihove svakodnevice. Posljedice 
ovoga osjećaju ne samo mladi, nego i 
njihove porodice, škole i cijela zajednica. 
 

A kada zatraže pomoć, mladi često nailaze 
na prepreke: javne usluge mentalnog 
zdravlja su preopterećene i nisu dovoljno 
prilagođene njihovim potrebama, dok su 
privatne usluge preskupe i mnogima 
potpuno nedostupne. 
 

Zato su mladi i stručni tim Udruženja Amica 
Educa pokrenuli inicijativu za osnivanje Psihološkog savjetovališta za mlade – mjesta gdje bi mladi mogli 
dobiti besplatnu, stručnu i stalno dostupnu psihološku podršku. 
 

Savjetovalište bi djelovalo u okviru organizacije Amica Educa, koja već više od tri decenije pruža psihološku 
i edukativnu podršku građanima i građankama Tuzle. Mladi redovno koriste njihove usluge savjetovanja, 
psihoterapije i psihoedukacije, ali zbog nestabilnih projektnih sredstava kontinuitet tih usluga je doveden 
u pitanje. 
 

Kako bi osigurali trajno i sigurno mjesto podrške mladima, pokrenuta je peticija kojom građani i građanke 
mogu dati svoj potpis podrške ovoj inicijativi. Potpisi će se prikupljati tokom oktobra i novembra, a 
inicijativa zajedno s potpisima biće predstavljena Gradskim vlastima Tuzle. 
 


��� Peticiju možete pronaći i potpisati ovdje: OVDJE  
 

Vaš potpis je više od formalnosti — to je poruka podrške mladima i poziv na stvarnu promjenu! 
 

 Za dodatne informacije, kontaktirajte nas:  
 Ivona Erdeljac Senkas, program direktorica Udruženja Amica Educa 

��� +387 (0)35 257 366 

����� ivona.erdeljac@amicaeduca.ba 

��� www.amicaeduca.ba 
 

2. Obuka za organizacije civilnog društva 
CPCD i SMART centar uz podršku Francuske ambasade u BiH organizuju trodnevnu obuku za organizacije 
civilnog društva, fokusiranu na razvoj kapaciteta za izradu projekata, prikupljanje sredstava i vođenje 
projektnih aktivnosti na lokalnom, nacionalnom i regionalnom nivou. Obuka će se održavati u Sarajevu od 
14. do 16. januara 2026. godine, a učešće je besplatno,  uključujući smještaj, putne troškove, obroke i 
materijale. 
 

Ohrabrujemo Vas da se prijavite a sve detaljnije informacije kao i link za prijavu možete pronaći klikom 
OVDJE. 
 

  

https://www.onlinepeticija.com/potpisite_za_psiholoko_savjetovalite_za_mlade_u_tuzli
http://www.amicaeduca.ba/
https://civilnodrustvo.ba/javni-poziv-za-ucesce-na-trodnevnoj-obuci-za-razvoj-projekata/

3. Prijavite se za 16. ciklus m:stipendija! 
 

 
 

Ako želite da vaša buduća karijera počne još dok studirate, 
vrijeme je da se prijavite na m:tel program stipendiranja koji već 
16 godina pruža podršku perspektivnim studentima u Bosni i 
Hercegovini. Ovaj program je spoj znanja, realne prakse i prilika 
koje vode do stabilnog prvog zaposlenja. 
 

Prijave su otvorene za studente: 
 

Elektrotehničkog fakulteta u Banjaluci i Istočnom Sarajevu; 
Fakulteta elektrotehnike u Tuzli; 
Saobraćajnog fakulteta u Doboju; 
Prirodno-matematičkog fakulteta u Banjaluci. 
 

Konkurs je otvoren do 17. decembra 2025. Detalji o prijavi 
dostupni su na www.mtel.ba/Stipendije. Pitanja možete poslati 
na: stipendija@mtel.ba. 
 

 

Dragi prijatelji, 
 

Ukoliko ste zainteresovani da se u 
mjesečnom informativnom biltenu 
Omladinskog resursnog centra (ORC) 
Tuzla i Omladinske mreže Bosne i 
Hercegovine objave: vaši pozivi za 
zajedničke aktivnosti i saradnju, 
informacije o aktivnosti, konkursi za 
radna mjesta, apeli za pomoć ili podršku, 
saopštenja za javnost i svi drugi 
nekomercijalni oglasi, možete se javiti na 
jednu od dole navedenih adresa. 
 

Rok za dostavljanje informacija za svako 
naredno izdanje je 30-ti u mjesecu. 
 

Adrese za slanje vaših informacija za 
mjesečni bilten: 
Omladinski resursni centar Tuzla 
Tuzlanskih odreda 2  
75000 Tuzla 
tel/fax: 035 258 077 
e-mail: orctuzla@bih.net.ba 
              

Mjesečni bilten uređuje Omladinski 
resursni centar - ORC Tuzla 
 

Urednici Biltena: 
kolektiv 
 

Prevod Biltena na 
engleski: Asja Šerifović 
 

WEB stranica Mreže: 
www.orctuzla.ba 
 

Mejling lista Mreže: 
omladina@orctuzla.ba 
 

Webmaster:  
anicic.dev@gmail.com 

